2-сабақ

«Кенесары Қасымұлы бастаған ұлт-азаттық  көтеріліс»   тақырыбына
әдістемелік нұсқаулық (2-сабақ)

Оқу мақсаты: 
7.3.1.5 – халықтың отаршылдыққа қарсы ұлт-азаттық күресінің себеп-салдарын анықтау 
7.3.1.6 – ұлт-азаттық көтеріліс  басшыларының  рөліне баға беру
Бағалау критерийі:
Білу және түсіну- Кенесары Қасымұлы қасиеттері мен оның заманын сипаттайды;
Сыни ойлау мен талдау - Кенесары Қасымұлы көтерілісін Сырым Датұлы және  Исатай Тайманұлы, Махамбет Өтемісұлы көтерілістерімен  салыстыра  талдайды;
Синтез- Көтеріліс басшысы Кенесары Қасымұлына баға береді

Тарихи концепт: Себеп-салдар

Зерттеу сұрағы:
«Кенесары хан бастаған ұлт-азаттық күрес неліктен жалпы ұлттық сипатқа ие болды?»

   «Кенесары Қасымұлы бастаған ұлт-азаттық  көтеріліс» тақырыбындағы сабақ «себеп-салдар» консептісі негізінде құрылған. Өткен материал еске түсіріліп, «Ақиқат/Жалған» тапсырмасы орындалады. Оқушыларды осы сабақта басты зерттелетін мәселеге ойларын шоғырландырудан бұрын, өткен материалды еске түсіріп, пысықтап алуға назар аударған жөн. Ол үшін оқушыларға мынадай сұрақтар қойылады (1837-47 жж Кенесары бастаған ұлт-азаттық көтеріліс қай жылдары болды? -Көтерілістің себебі?-Көтерілістің қозғаушы күштері? -Көтеріліс мақсаты? -Көтеріліс қамтыған аймақтар?-Көтеріліс нәтижесі? -Көтерілістің жеңілу себптері? -Көтерілістің тарихи маңызы?) 
Оқушылардың жауабы тыңдалып болғаннан кейін, бүгінгі өтетін тақырыптың алдыңғы тақырыптың жалғасы екендігі ескертіледі, бүгінгі өтетін тақырыптың алдыңғы тақырыптың жалғасы екендігі және сабақта азаттық көтерілістің басшысы Кенесары батыр туралы зерттеу жұмыстары жүргізілетіндігі туралы айтылады.. Осы тұста мұғалім әр тапсырмаға сәйкес бағалау критерийлерін дайындап, оны оқушылар назарына ұсынуды ұмытпаған жөн. Сонымен қатар мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп бағыттап отырғаны дұрыс. 
   Зерттеу жұмысында  2 қадам жүзеге асатын болады. 1-қадамда тұлға туралы мінездеме жазылып, сыныптың алдында өз жұмыстарын жариялайтын болады. 
Топтағы оқушылар өздеріне қатысты тұлғаны ресурстар негізінде жұмыстанып, топ ішінде талқылайды. Әр топ деректегі талдау-ақпаратын сыныптастарымен бөлісу үшін тұлғаға мінездеме жазады. (тапсырманы дайындау үшін топтарға 10  минут,  игерген ақпараттарын жариялау үшін  3 минут  беріледі) 
       Әр топ өз тұлғаларына қатысты мінездемені сыныпқа жариялап,  таныстырып болған соң, зерттеудің 2-ші қадамына көшеді. Топтағы оқушылар тарихи тұлғаға қатысты авторлардың (Л.Мейер, Аткинсон. Т.В, Коншин Н.) дәйексөздерін оқып-танысып, алдымен жұпта, кейін топта кеңесіп, Кенесары тұлғасына  баға  береді. Топтар жұмысына кері байланысты мұғалім береді.
      2-тапсырмада да  2 қадамнан тұратын тапсырма орындалады. «Салыстыру» тапсырмасынан тұратын 1-қадамда  оқушылар Кенесары  хан  бастаған  ұлт-азаттық көтерілісті С.Датұлы және И.Тайманұлы мен М.Өтемісұлы бастаған көтерілістермен салыстырады. 1-топ. Көтерілістердің мақсаттарын, 2-топ Көтерілістердің нәтижелерін, 3-топ. Көтерілістердің тарихи маңыздылығын бір-бірімен салыстырады. 2-қадамдағы  «Талқылау» тапсырмасында көтерілістер басшыларының мақсатында ортақ мүдденің болғандығын дәйекпен дәлелдейді, ортақ мақсаты мен мүддесі бар халықтың жеңіске жете алмау себебін дәйекпен талдайды.
       Мұғалім оқушылардың тақырыпқа байланысты білім мен дағдыны қаншалықты игергенін және күтілетін нәтижеге қаншалықты жеткенін анықтау үшін «Кенесары хан бастаған ұлт-азаттық күрес неліктен жалпы ұлттық сипатқа ие болды?» деген зерттеу сұрағына кері оралу қажет. Кенесары хан бастаған ұлт-азаттық күрес жалпы ұлттық сипатқа ие болғаны/болмағаны туралы оқушылардың пікірін анықтау үшін оларға төмендегідей тапсырма беріледі. Ұсынылған критерийлер бойынша жазбаша жұптық жұмыс жүзеге асырылады.
«Синквейн» 
Зат есім: «Кенесары»
Сын есім екі сөзден тұрады: ...
Етістік үш сөзден тұрады: ...
Сөйлем төрт сөзден тұрады: ...
Бесінші жол Кенесарының синонимі....

[bookmark: _GoBack]       Жоғарыда көрсеткендей әр орындалған тапсырмалардан кейін оқушылардың оқу жетістігіне міндетті түрде кері байланыс беруге көңіл бөліңіз. Кері байланыс әр тапсырмаға  ұсынылған дескриптор негізінде  (Мәселен, бұл сабақта «мұғалімнің топтарға» топтарға кері байланысы)  беріледі.
    Сабақтың соңы  оқушылардың бүгінгі сабақ бойынша өзінің оқу жетістігін бағалау үшін рефлексия беруімен аяқталады. Бұл -өз кезегінде мұғалімнің келесі сабақты дұрыс жоспарлауына мүмкіндік туғызады.

